
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

দ্বিতীয় খণ্ড-দ্বিতীয় সর্গ।

অবাক হইয়া সেথা রহিল দাড়ায়ে।
 এ হেন্ সময়ে তথা পাট ক্রয় হেতু

একটী মুসলমান অপর গ্রামের,

গোশকট সঙ্গে লয়ে আর কর্ম্মচারী

যাইতে ছিলেন তিনি সেই পথ দিয়া।

জনতা দেখিয়া তিনি দাঁড়াইয়া দূরে

দেখিলেন নিজ চক্ষে এই নির্য্যাতন।

কাঁপিয়া উঠিল ক্রোধে তাঁ’র কলেবর।

রুদ্যমান পরিবারে ডাকিয়া তখন

বলিলেন তার স্বরে হৃদয় উচ্ছ্বাসে,

“এস বাপ্ সবে,আর,জননী আমার,

আমার শকটে উঠ। সবারে আশ্রয়

দিব গৃহে আপনার। মানুষে কি পারে,

দেখিতে আপন চক্ষে হেন অত্যাচার?
 “শুন গো বিশ্বাস বাবু! করি সাবধান;

যদি তুমি বাধা দেও ইহাতে আমাকে,

আল্লার কসম,আমি প্রহরের মধ্যে

লুটিব তোমার গৃহ মারিব তোমায়।

লোকনাথপুরে ঘর, নাম ইব্রাহিম,

সর্ব্বনাশ কর মোর করি নিমন্ত্রণ।”
 এই তেজদৃপ্ত বাক্য শুনিয়া সকলে,

সমবেত প্রতিবাসী উঠিল উল্লাসে,

